
Gajendrakritam Vishnu Stotram

க³ஜேந்த்³ரக்ரு’தம் விஷ்ணுஸ்தோத்ரம்

க³ஜேந்த்³ர உவாச -

ௐ நமோ மூலப்ரக்ரு’தயே அஜிதாய மஹாத்மநே ।
அநாஶ்ரிதாய தே³வாய நி:ஸ்ப்ரு’ஹாய நமோ நம:॥ 1॥
நம ஆத்³யாய பீ³ஜாய ஶிவாய ச ப்ரஶாந்தாய ।
ஆர்ஷேயாய ப்ரவர்திநே நிஶ்சலாய யஶஸ்விநே ॥ 2॥
அநந்தராய சைகாய ஸநாதநாய பூர்வாய ।
அவ்யக்தாய நமோ நம: புராணாய நமோ நம:॥ 3॥
நமோ கு³ஹ்யாய கூ³டா⁴ய கு³ணாயாகு³ணவர்திநே ।
அதர்க்யாயாப்ரமேயாய அநந்தாய நமோ நம:॥ 4॥
நமோ தே³வாதிதே³வாய அப்ரபா⁴ய நமோ நம: ।
நமோ ஜக³த்ப்ரஸ்தி²தாய கோ³விந்தா³ய நமோ நம:॥ 5॥
நமோऽஸ்து பத்³மநாபா⁴ய ஸாங்க்²யயோகோ³த்³ப⁴வாய ச ।
விஶ்வேஶ்வராய தே³வாய ஶிவாய ஹரயே நம:॥ 6॥
நமோऽஸ்து தஸ்மை தே³வாய நிர்கு³ணாய கு³ணாத்மநே ।
நாராயணாய விஶ்வாய தே³வாநாம் பரமாத்மநே ॥ 7॥
நமோ நம: காரணவாமநாய நாராயணாயாமிதவிக்ரமாய ।
ஶ்ரீஶார்ங்க³சக்ராஸிக³தா³த⁴ராய நமோऽஸ்து தஸ்மை புருஷோத்தமாய ॥ 8॥
ஆத்³யாய வேத³நிலயாய மஹோத³ராய ஸிம்ஹாய தை³த்யநித⁴நாய சதுர்பு⁴ஜாய ।
ப்³ரஹ்மேந்த்³ரருத்³ரமுநிசாரணஸம்ஸ்துதாய தே³வோத்தமாய வரதா³ய நமோऽச்யுதாய
॥ 9॥
நாகே³ந்த்³ரபோ⁴க³ஶயநாஸநஸுப்ரியாய கோ³க்ஷீரஹேமஶுகநீலக⁴நோபமாய ।
பீதாம்ப³ராய மது⁴கைடப⁴நாஶநாய விஶ்வாய சாருமுகுடாய நமோऽக்ஷராய ॥ 10॥
ப⁴க்திப்ரியாய வரதீ³ப்தஸுத³ர்ஶநாய

நாபி⁴ப்ரஜாதகமலஸ்த²சதுர்முகா²ய ।
க்ஷீரோத³கார்ணவநிகேதயஶோத⁴நாய

நாநாவிசித்ரமுகுடாங்க³த³பூ⁴ஷணாய ॥ 11॥
ஸர்வேஶ்வராய வரதா³ய நமோ வராய

விஶ்வாத்மநே பரமகாரணகாரணாய ।
பு²ல்லாரவிந்த³விமலாயதலோசநாய

தே³வேந்த்³ரதா³நவபரீக்ஷிதபௌருஷாய ॥ 12॥
யோகே³ஶ்வராய விஜயாய நமோ வராய ।
லோகாயநாய த்ரித³ஶாயநாய ப்³ரஹ்மாயநாயாத்மப⁴வாயநாய ।
த⁴ர்மாயநாயைகஜலாயநாய மஹாவராஹாய ஸதா³ நதோऽஸ்மி ॥ 13॥
அசிந்த்யமவ்யக்தமநந்தரூபம் நாராயணம் காரணமாதி³தே³வம் ।
யுகா³ந்தஶேஷம் புருஷம் புராணம் தம் வாஸுதே³வம் ஶரணம் ப்ரபத்³யே ॥ 14॥
யோகே³ஶ்வரம் சாருவிசித்ரமௌலிமாஜ்ஞேயமௌக்²யம் ப்ரக்ரு’தே: பரஸ்த²ம் ।
க்ஷேத்ரஜ்ஞமாத்மப்ரப⁴வம் வரேண்யம் தம் வாஸுதே³வம் ஶரணம் ப்ரபத்³யே ॥ 15॥
அத்³ரு’ஶ்யமச்சே²த்³யமநாதி³மத்⁴யம் மஹர்ஷயோ ப்³ரஹ்மவித:³ஸுரேஶம் ।
வத³ந்தி யம் வை புருஷம் ஸநாதநம் தம் வாஸுதே³வம் ஶரணம் ப்ரபத்³யே ॥ 16॥
யத³க்ஷரம் ப்³ரஹ்ம வத³ந்தி ஸர்வக³ம் நிஶாம்ய யம் ம்ரு’த்யுமுகா²த்ப்ரமுச்யதே ।
தமீஶ்வரம் த்ரு’ப்தமநோபமைர்கு³ணை: பராயணம் விஷ்ணுமுபைமி ஶாஶ்வதம் ॥ 17॥
கார்யம் க்ரியாகாரணமப்ரமேயம் ஹிரண்யநாப⁴ம் வரபத்³மநாப⁴ம் ।
மஹாப³லம் வேத³நிதி⁴ம் ஸுரோத்தமம் வ்ரஜாமி விஷ்ணும் ஶரணம் ஜநார்த³நம் ॥
18॥
விசித்ரகேயூரமஹார்ஹநிஷ்கம் ரத்நோத்தமாலங்க்ரு’தஸர்வகா³த்ரம் ।
பீதாம்ப³ரம் காஞ்சநப⁴க்திசித்ரம் மாலாத⁴ரம் கேஶவமப்⁴யுபைமி ॥ 19॥
ப⁴வோத்³ப⁴வம் வேத³விதா³ம் வரிஷ்ட²ம் யோகா³த்மாநம் ஸாங்க்²யவிதா³ம்
வரிஷ்ட²ம் ।
ஆதி³த்யசந்த்³ராஶ்விவஸுப்ரபா⁴வம் ப்ரபு⁴ம் ப்ரபத்³யேऽச்யுதமாத்மபூ⁴தம் ॥ 20॥
ஶ்ரீவத்ஸாங்கம் மஹாதே³வம் வேத³கு³ஹ்யமநுத்தமம் ।
ப்ரபத்³யே ஸூக்ஷ்மமசலம் ப⁴க்தாநாமப⁴யப்ரத³ம் ॥ 21॥

ப்ரப⁴வம் ஸர்வலோகாநாம் நிர்கு³ணம் பரமேஶ்வரம் ।
ப்ரபத்³யே முக்தஸங்கா³நாம் யதீநாம் பரமாம் க³திம் ॥ 22॥
ப⁴க³வந்தம் ஸுராத்⁴யக்ஷமக்ஷரம் புஷ்கரேக்ஷணம் ।
ஶரண்யம் ஶரணம் ப⁴க்த்யா ப்ரபத்³யே ப்³ராஹ்மணப்ரியம் ॥ 23॥
த்ரிவிக்ரமம் த்ரிலோகேஶமாத்³யமேகமநாமயம் ।
பூ⁴தாத்மாநம் மஹாத்மாநம் ப்ரபத்³யே மது⁴ஸூத³நம் ॥ 24॥
ஆதி³தே³வமஜம் ஶம்பு⁴ம் வ்யக்தாவ்யக்தம் ஜநார்த³நம்
க்ஷேத்ரஜ்ஞம் புருஷம் யஜ்ஞம் த்ரிகு³ணாதீதமவ்யயம் ।
நாராயணமணீயாம்ஸம் ப்ரபத்³யே பரமேஶ்வரம் ॥ 25॥
ஏகாய லோகத்ரயாய பரத: பரமாத்மநே ।
நம:ஸஹஸ்ரஶிரஸே அநந்தாய மஹாத்மநே ॥ 26॥
வரேண்யமநக⁴ம் தே³வம்ரு’ஷயோ வேத³பாரகா:³ ।
கீர்தயந்தி ச யம் ஸர்வே தம் ப்ரபத்³யே ஸநாதநம் ॥ 27॥
நமஸ்தே புண்ட³ரீகாக்ஷ ப⁴க்தாநாமப⁴யப்ரத³ ।
ஸுப்³ரஹ்மண்ய நமஸ்தேऽஸ்து த்ராஹி மாம் ஶரணாக³தம் ॥ 28॥
இதி விஷ்ணுத⁴ர்மேஷு ஸப்தஷஷ்டிதமோऽத்⁴யாயாந்தர்க³தம் க³ஜேந்த்³ரக்ரு’தம்

விஷ்ணுஸ்தோத்ரம் ஸம்பூர்ணம் ।
அத²வா
இதி விஷ்ணுத⁴ர்மோத்தரபுராணே ப்ரத²மக²ண்டே³ 194-அத்⁴யாயாந்தர்க³தம்

க³ஜேந்த்³ரக்ரு’தம் விஷ்ணுஸ்தோத்ரம் ஸம்பூர்ணம் ।
விஷ்ணுத⁴ர்மோத்தரபுராணே । க²ண்ட³ 1। அத்⁴யாய 193/29-48॥
இதி வாமநபுராணே பஞ்சாஶீதிதமாத்⁴யாயாந்தர்க³தம் க³ஜேந்த்³ரக்ரு’தம்

விஷ்ணுஸ்தோத்ரம் ஸமாப்தம் ।
வாமநபுராண । அத்⁴யாய 85/31-59॥

viShNudharmottarapurANe . khaNDa 1. adhyAya 193/29-48 ..

vAmanapurANa . adhyAya 85/31-59..

